
Тоҷикистон (радифи 2)

Бо он, ки дар самти мазкур кӯшишҳои назаррас харҷ шудаанд, ҳукумати Тоҷикистон ба меъёрҳои ҳадди ақали худ дар маҳви қочоқи инсон пурра ҷавобгӯ нагардид. Ба таври умум нисбат ба давраи гузаштаи ҳисоботӣ ҳукумат афзоиши кӯшишҳои худро ба радифи 2 намоиш дод. Ин кӯшишҳо иборат аз ҷазодиҳии шумораи бештари қочоқчиён, расониндани ёрӣ ба адади бештари қурбониён дар паноҳгоҳҳои давлатӣ, қабули қонуне, ки имкони ҳаққи истиқомат пайдо кардан барои 20000 нафари бе шаҳрвандӣ фароҳам месозад ва идомаи пешгирӣ аз истифодаи меҳнати кӯдакон дар ғуночини ҳосили пахта. Бо ин ҳама ҳукумат ба меъёри ҳадди ақал дар якчанд соҳа ҷавобгӯ набуд. Фасоди фарогир ба интиқоли шахсони қурбонии қочоқ шуда аз марз боис шуда давлат аз ягон тафтишот, маҷозот ва ё ҳукмбарорӣ нисбати кормандонаш, ки дар амали қочоқи инсон робита дошта эълон накард. Додгоҳҳо барои якчанд қочоқбарон ҳукмҳои суст бароварда, ҳукумат барои шоҳидон ягон барномаи ҳифзи шоҳид муҳайё насохт ва дар татбиқи қонуни ҳифзи шоҳид норасоиҳо боқӣ монданд.


ТАВСИЯҲОИ АВВАЛИНДАРАҶА:

· Таҳия ва қабули дастурамали меъёрӣ барои ташхиси қурбонии қочоқи инсон ва фиристодани онҳо барои расонидани ғамхорӣ.  • Омӯзиши кормандони ҳифзи ҳуқуқ дар шинохти аломатҳои қочоқи инсон дар миёни гурӯҳҳои осебпазир, ба шумули калонсолон дар амали танфурӯшӣ ва оиди муҳоҷирони хориҷии меҳнатӣ.  • Тазмини он, ки қурбониён барои ҷинояти, ки онҳо дар он бевосита мавриди қочоқ қарор гирифта буданд ҷазо набинанд.  • Бо эҳтиром бар мӯҳлатҳои таъиншуда фаъолона тафтишу ҷазо додани шахсони дар қочоқи инсон зери шубҳа афтида,  ба шумули кормандон ба он ҷиноят дахл дошта ва ба таври муқарраршуда айбдор ва маҳкум намудани содиркунандагони ҷиноят. • Ба шахсон дар қочоқи инсон ба мӯҳлатҳои умда ҷазо додан ва кафолат додан, ки ин одамҷаллобони маҳкумшуда дар амал ҷазоҳои худро дар зиндон то охири муддат мебинанд.    
· Бо эҳтиром бар мӯҳлатҳои таъиншуда фаъолона тафтишу ҷазо додани шахсони дар қочоқи инсон зери шубҳа афтида,  ба шумули кормандон ба он ҷиноят дахл дошта ва ба таври муқарраршуда айбдор ва маҳкум намудани содиркунандагони ҷиноят. • Идома бар саҳмгирӣ дар маблағгузорӣ ва кӯмакҳои ғайрипулӣ барои таъминӣ дастгирии саросарӣ ба қурбониён.  • Идомаи назорат ба меҳнати маҷбурӣ кӯдакон ва ба ҷавобгарӣ кашидани шахсони масъул ба рӯй додани он. • Ташвиқи қурбониён ба кӯмакрасонӣ дар бевосита ва ё дар ҳамкорӣ бо СҒД ба тафтишу ҷазодиҳии қочоқчиёни инсон.   • Тазмини муоинаи кӯдакони аз Ироқу Сурия, ки оё он ба сифати сарбоз истифода гаштанд ва таъмини тавоноиву ба ҷомеа пайвастани дубораи онҳо.  • Беҳтарсозии ҷамъи маълумоти зидди қочоқи инсон аз тарафи мақомоти ҳифзи ҳуқуқ.  • Идомаи таъмини омӯзишҳои зидди қочоқи инсон ва ҳидоят ба кормандони дипломативу дигар коркунони ҳукуматӣ ба шумули афсарони ҳифзи ҳуқуқ, марзбонон, мақомоти гумрук барои пешгирӣ аз даст задан ва ё мусоидат намудани онҳо ба ҷиноятҳои қочоқи инсон.  • Назорат аз болои идороти шахси шуғл, ки аз коргирандагон боҷ меситонанд ва дидани чораҳо барои азбайнбарии чунин боҷ. 
	

ҶАЗОДИҲӢ
Ҳукумат кӯшишҳои зидди қочоқии худро дар соҳаи ҳифзи ҳуқуқ нигаҳ дошт. Моддаи130.1 ва моддаи 167 кодекси ҷиноятӣ қочоқи меҳнатӣ ва баъзе аз намудҳои қочоқи ҷинсиро ҷиноят дониста, ҷазои барои он аз 5 то 8 соли зиндон муқаррар мекунад, ки он нисбати он ҷиноятҳо, алалхусус нисбати қочоқи ҷинсӣ, дар муқоиса бо ҷазоҳои барои дигар ҷиноятҳои ҷиддӣ аз ҷумла таҷовуз бар номус пешбинишуда, ба ҳадди кофӣ сахт мебошад. Моддаи 167 қочоқи кӯдакро ба таври васеъ маънинд кардасаст ва аз ҷумла ба фарзандхонии ғайриқонунӣ бе мақсади истисмори кӯдакро.
Ҳукумат дар с.2019 18 парвандаи, ки 23 гуманбари қочоқро дар бар гирифт, тафтиш намуд дар муқоиса бо 21 парвандаи 38 гумонбар, ки дар с.2018 тафтиш шуда буд. Ҳукумат ба тафтиши чаҳор ожонсии шахсии шуғл, ки дар қочоқ намудани шахсон аз Тоҷикистон ба Арабистони Саудӣ даст дошта буданд, идома дод.
 Тафтиши гумонбари қочоқ аз Тоҷикистон дар Олмон сукунат дорад низ идома ёфт. Дар муқоиса бо нӯҳ парванда 18 гумонбар дар с.2018 ҳукумат дар с.2019 бист парвандаи ҷиноятиро, ки он 35 айбдоршударо дар бар гирифт ба анҷом расонид. Додгоҳ ба чаҳор қочоқбар ҳукм баровард, ки аз онҳо ду нафар ба ҳашт соли зиндон ва ду нафари дигар ба панҷ соли зиндон маҳкум шуданд.  Дертар, додгоҳ ба ҳар яке аз маҳкумшудагон он ҳукмро ба ду соли озмоишӣ, иваз намуд.
Ҳукумат аз тафтишот, маҷозот ва ё маҳкумшавии кормандони давлатии дар қочоқи инсон айбдоршуда ҳеҷ гуна гузорише надод. Фасоди фарох дар интиқоли қурбониёни қочоқ аз марзу постгоҳҳои тафтишотӣ мусоидат менамуд. Занони, ки баъзеашон чун қурбонии қочоқи тиҷоратӣ ташхис шуда буданд аз мавриди  аз тарафи кормандони ҳифзи ҳуқуқ расидани азияти ҷинсӣ хабар доданд. Вазорати корҳои дохилӣ (ВКД) чун қисме аз барномаи дарси худ дар академияи вазорат ба омӯзиши кормандони нав барои мубориза бо қочоқи инсонӣ идома дод. Дар шарикӣ бо СҒД, ҳукумат марзбонон, муфаттишон, прoкурорҳо ва судяҳоро дар бобати қонуни аз с.2014 оид ба ҳифзи қурбониёни қочоқи инсонӣ, амалҳои диққати аввал ба қурбонӣ бахшанда, маҳоратҳои тафтишотӣ ва низоми миллии муроҷиат дарсҳои таълимӣ гузаронд. 

МУҲОФИЗАТ
Ҳукумат кӯшишҳои муҳофизатии худро афзоиш дод. Ҳукумат 53 қурбонии қочоқи инсонро мушаххас намуд, ки ҳамин шумора дар с.2018 низ гузориш ёфта буд. Ҳукумат аз ҳеҷ гуна маълумоти бештаре ба мисоли миллат, ҷинс, навъу маҳалли истисмор муҳайё накард. Созмони байналамиллалие, аз кӯмак ба 24 қурбонии қочоқи байналмиллалии инсон хабар дод, ки 19 нафари аз онҳо аз тарафи мақомоти ҳифзи ҳуқуқи Тоҷикистон (афзоиш ба 11 нафар нисбат ба с.2018) чаҳор нафар аз ҷониби СҒД  ва яке аз тарафи сафорати хориҷӣ муаррифӣ шуда буданд, хабар дод. 21 нафари онҳо шаҳрвандони Тоҷикистон ва се нафари дигар шаҳрвандони Ветнам буданд. Аз 24 қурбонии мададёфта 13 нафар марди калонсол, 11 нафар қурбониёни меҳнати маҷбурӣ ва 13 нафар қурбонии қочоқи ҷинсӣ буданд.
Ҳукумат гузориш дод, ки ба татбиқи қонуни аз с.2014 оид ба муҳофизати қурбониёни қочоқи инсон, ки ба он расонидани хадамотро ба қурбониён дар назар дорад оғоз кардааст, ҳукумат нақши ожонсиҳои, ки дар ин амр вазифадоранд расмӣ гардонида, меъёрҳои расонидани хадамотро дар миёни ҷонибҳои таъминкунанда аз ҷумла ожонсиҳои давлатӣ ва СҒД-ро таъсис дода, низоми милли муроҷиатро ҷорӣ намуд. Валекин дар бештари замон давраи ҳисоботӣ низоми муроҷиат бо муқаррароти муҳофизати қурбониёни қочоқ мутобиқат намекард. Баъзе аз қурбониёне, ки ба ҳукумат ва ё созмонҳои байналмиллалӣ муаррифӣ нашуда аз дастрасӣ ба ваколат ҳуқуқӣ ҳангоми раванди тафтишотию ҷиноятӣ маҳрум монданд. Органҳои ҳифзи ҳуқуқи Тоҷикистон барои ташхиси мақоми ҳуқуқии қурбониён равандро таъмин накарданд ва баъзе аз қурбониён барои дастрасӣ ба хадамоти ҳуқуқиву тиббӣ аз ҳисоби худ пардохтанд ва ҳоло он, ки он бояд аз ҳисоби давлат таъмин мегардид.
Аз ҳама беш он, ки мақомот бе доштани низоми ташхиси қурбониҳои қочоқ ва муаррифии он ба хадамоти лозима боқӣ мемонад, диққатҷалбкунанда аст. Ҳукумат дар с.2018 аз ҳеҷ гуна пешравӣ дар бобати он, ки оё лоиҳаҳои дастурамали ташхиси қурбониён, ки аз тарафи гурӯҳи кории ҳуқуқӣ бояд тайёр гашта барои тасдиқ ба ҳукумат дода мешуд, қабул гаштаанд хабаре надод. Аз сабаби адами равандҳои расмии ташхис мақомот шояд баъзе аз қурбониҳои ташхисношударо барои гуноҳе, ки қочоқчиён онҳоро ба содир кардан водор намуданд, ҷазо дода бошанд. Кормандони ҳифзи ҳуқуқ муназзам муҳоҷирони меҳнатиро ихроҷ намуда ва барои ташхиси қурбониёни қочоқ дар байни мадону занон, ки ба муносибати ҷинсии тиҷоратӣ ва ё меҳнати иҷборӣ водор шуда буданд, фаъолона талош накарданд. Баъзан кормандони ҳифзи ҳуқуқ, қурбониёни қочоқро ҳамроҳ бо қочоқбарони ба даст афтода муваққатан боздошта, валекин дертар онҳоро раҳо ва барои расонидани кӯмак тавсия кардаанд.
Ҳукумат ба идора кардани ягона паноҳгоҳи барои қурбониёни қочоқи инсон дар кишвар идома дод. Давлат аз тариқи қарордод бо СҒД ба хадамоти лозим барои ёрӣ ба қурбониёни қочоқ 242,000 сомонӣ ($25,080) барои амали паноҳгоҳ, ёрии тиббӣ ба қурбониён, машваратҳои ҳуқуқӣ, пардохти қисмии музди кори кормандон ҷудо кард, ки он нисбат ба маблағи соли 2018, ки 190,000 сомонӣ ($19,690) буд бештар аст. Паноҳгоҳ дар соли 2019 ба 20 қурбонӣ ёрӣ расонд, ки он нисбат ба соли 2018, ки 6 нафар гуфта шуд бештар аст. Моддаи 30 қонуни қочоқ эҷоди муассисаҳои давлатию шахсиро барои расонидани кӯмак ба қурбониён бо ғизо, паноҳгоҳ ва ҳамчунон расонидани ёрии иҷтимоӣ, ҳуқуқӣ, ва аз нав пайвандӣ ба ҷомеа вазифадор месозад. Валекин ба ғайр аз маблағгузории паноҳгоҳ бештари хадамоти лозим ба қурбониёнро созмони байналмиллалӣ пардохт.
Бо вуҷуди муқаррароти қонуни с.2014 оид ба чораҳои амнияти барои қурбониёни қочоқи инсон ҳукумат маълумоти шахсии қурбониёнро дар маҳрам нигоҳ надошт ва ба онҳо шоҳиду адвокатҳоро таъмин насохт. Қонун қурбониёни хориҷиро бо ҳаққи дархости сукунати муваққатӣ, ки онро метавон бар асоси ҳамкории қурбонӣ бо мақомоти ҳифзи ҳуқуқ барои як соли баъди такмили парвандаи ҷиноятӣ тамдид намуд, таъмин кард, агарчи дар с.2019 аз чунин маврид хабаре дода нашуд. Қарори расмие, ки қурбониёни қочоқи инсонро ба ширкат дар мароҳили судӣ ташвиқ кунад вуҷуд надошт. Қонуни с.2014 муҳофизати қурбониёни қочоқи инсон имтиёзҳои дигарро ба иштироки он шахс дар мурофиаи судӣ напайваст ва он имтиёзҳоро бевосита аз мақоми шахси қурбонӣ қурбонии қочоқ шуда ва пеш аз розигии иштирок дар ҷиноятҳои ташхис шуда қочоқи инсон таъмин кард.

ПЕШГИРӢ
Ҳукумат кӯшишҳои худро ҷиҳати пешгирӣ аз қочоқи инсон ҳифз кард. Қонуни с.2014 барои сарукор доштани ҳукумат бо масъалаҳои қочоқи инсон асос гузошта, комиссияи милли зидди қочоқ бо ҳамоҳангии кӯшишҳои зидди қочоқи ҳукумат ва таҳияи нақшаи миллӣ вазифадор гаштааст. Дар моҳи декабри с.2019 комиссияи зидди қочоқи инсон дар шарикӣ бо созмони байналмиллалӣ муколимаи миллиро бо ҷонибҳои дахлдор дар шаҳри Душанбе ташкил намуд. Дар моҳи марти с.2019 президент кишвар Нақшаи Амали Миллиро (НАМ)   барои мубориза бо қочоқи инсон, барои солҳои 2019-2021 имзо намуд. Созмонҳои ҷомеаи маданӣ дар ҳамоҳангӣ бу қурбониёни қочоқи инсон дар татбиқи НАМ саҳм гирифта, ҳукумат вазоратҳоро вазифадор кард то ҳар шаш моҳ аз иҷрои он ҳисобот диҳанд. Ҳукумат хати фаврии телефониро барои ёрӣ ба қурбониҳо 24 соат фаъол нигаҳ дошт. Ҳукумат аз 19 мавриди зангҳо дар с.2019 ва муаррифии қурбониён ба созмони байналмиллалӣ хабар дод, ки он рақам дар с.2018 11 нафар буд. Дар с.2019 Кумитаи оид а умури занон ва оила ва кумитаи оид ба умури ҷавонон ва варзиш ба маъракаҳои огаҳсозӣ, ба шумули интишори буклетҳо ва ташкили муҳокимаҳо оиди муборизаву пешгирӣ аз ҳочоҳи инсон, махсусан дар байни ҷавонон идома доданд. Ҳукумат ба гузаронидани курсҳои омӯзишӣ оиди муборизаи зидди қочоқ барои кормандони расмӣ, маъмурони мактаб ва донишҷӯёни соҳаи ҳуқуқ давом дод.

Вазорати илму маориф ба интишори мактубҳо ба ҳукуматҳои маҳаллӣ бо таъкид бар манъи истифода аз меҳнати кӯдакон дар ҷамъи ҳосили пахта идома дод. Ҳадафи маъракаҳои аз тарафи ҳукумат маблағгузоришуда ба сӯи қурбониёни эҳтимолӣ, мақомоти маҳаллии барои пешгирии қочоқи масъул ва мақомоти мактабҳое, ки қаблан кӯдаконро ба пахтачинӣ ҷалб карда буданд равона шудааст. Мутобиқи тасмими аз с.2010 оғоз гардида, ҳукумат бо ҳамкорӣ бо созмонҳои ғайридавлатӣ шумораи номуайяни инспекторонро барои назорат аз болои истифодаи меҳнати кӯдакон дар ҷамъи ҳосили пахта таъин намуд. СҒД ба мустақилона ва бар асоси ғайрирасмӣ ба назорат кардани масъалаҳои меҳнати маҷбурӣ идома доданд. Вазорати шуғл ва меҳнат Созмони Байналмиллали Меҳнат (СБМ) барои гузаронидани бозрасиҳои мустақил дар вақти ғуночини ҳосил с.2019 пахта даъват намуд вале аз сабаби камбуди маблағ СБМ бозрасиро татбиқ карда натавонист.
Қонуни Тоҷикистон талаб мекунад, ки ширкатҳои ба ҷалби меҳнатии коргарон барои шуғл дар хориҷ дахл дошта бояд аз мақомоти муҳоҷират соҳиби литсензия шуда ва барои ҳар гуна вайронкории он қонун ҷазо хоҳанд дид. Бо вуҷуди он Тоҷикистон, ки узви Паймони ожонсиҳои хусусии шуғли созмони байналмиллалии меҳнат нест, оиди мавҷудияти боҷҳои ғайриқонуни барои таъмини кор назорат нашудааст. Вазорати шуғлу меҳнат фаъолияти чаҳор маркази пеш аз сафарро дар минтақаҳои гуногуни кишвар, ки онҳо муқоҷирони меҳнатиро қабл аз мусофират ба хориҷ, оиди хавфи қочоқ шудан бо маълумот таъмин мекарданд, бар ӯҳда дошт.
Ҳукумат нақшаи роҳ барои тавонбахшии муҳоҷирони корие, ки аз дохил шудан ба Русия маҳрум гаштаанд, таҳия намуда ва ба онҳо дар бобати пайдо намудани нуқоти дигари ҷуғрофӣ барои кор дар хориҷ кӯмак расонд. Шахсони бешаҳрвандии Тоҷикистон, ки аксаран аз шаҳрвандони собиқ Иттиҳоди Шӯравӣ ҳастанд, зери хавфи қочоқ шудан мондаанд. Дар моҳи декабри с.2019 парламенти Тоҷикистон лоиҳаи қонунеро қабул кард, ки он ба 20000 нафари шахсони бешаҳрвандӣ афв бахшида, онҳоро барои панҷ сол иҷозати сукунат ва соҳиб шудани айни имтиёзҳое, ки шаҳрвандони Тоҷикистон доранд муҳайё месозад. Ҳукумат аз ҳеҷ гуна омӯзиши мубориза бар зидди қочоқи инсон барои кормандони дипломатии худ хабаре надод. Ҳукумат барои коҳиш додани талабот ба муносибатии тоҷоратии ҷинсӣ талош наварзид.


СИМОИ КИШВАР АЗ НАЗАРИ ҚОЧОҚИ ИНСОН

Тавре, ки хабар дода шуд дар таи панҷ соли қочоқбарони инсон қурбониёни ин амалро ҳам дар дохил ва дар хориҷи Тоҷикистон истисмор намуда, қочоқчиёни хориҷ қурбониён аз Тоҷикистон истисмор мекарданд. Муҳоҷирати бардавоми меҳнатӣ мардон, занон ва кӯдакони тоҷикистониро ба хатари қочоқи инсон дучор месозад. Мардони тоҷик мавриди меҳнати маҷбурӣ дар Русия, Амороти Муттаҳидаи Араб, Қазоқистон, Арабистони Саудӣ ва ба шумораи камтар дар дигар кишварҳои Осиёи Марказӣ, Туркия ва Афғонистон қарор мегиранд. Қочоқи мардон дар соҳоти кишоварзӣ, сохтумон ва бозорҳои Тоҷикистон сурат мегирад. Аз мавридҳои қочоқи ҷинсии мардон дар дохили кишвар хабарҳои маҳдуд расиданд. Занону кӯдакон аз Тоҷикистон асосан дар Туркия, АМА, Русия ва инчунин дар Арабистони Саудӣ, Қазоқистон, Афғонистон ва инчунин дар дохили Тоҷикистон маврид қочоқи чинсӣ қарор мегиранд.
Занону  хурдсолон барои ҳадафи қочоқ гаштан ниҳоят осебпазир мебошанд. Дар баъзе мавридҳо муҳоҷирони меҳнатӣ оилаҳояшонро тарк ва занони худро чун ягон шахси нонёб гузошта, онҳоро боз ҳам осебпазиртар месозанд. Манъи дохили дубара ба кишвараш, ки Русия онро ҷорӣ намуд, табиати муҳоҷиратро тағир дод.  Мутобиқи маълумот сар аз моҳи феврали с.2019  240 000 муҳоҷири кории тоҷик аз ҳаққи дохил ба Русия манъ боқӣ монданд ва агарчи рақамҳои давлатӣ каме аз коҳиш ёфтани ин миқдор мардони корҷӯ хабар медиҳанд  шумораи занони корҷӯ дар Русия аз 2015 то 2016 бештар гардид ва 27 фоиз афзоиши чунин шумора нишон дод.
Муҳоҷирони дигар дар Русия дар мақоми ғайриқонуни боқӣ монданро авлотар дониста ба хавфи бештари истисмору истирдод дучор мегарданд, ки он хавфи бештари аз маҳрумшавии иҷозати дохилшавӣ ба Русия баъ аз бозгашти дидор аз ватану оилаашон аст. Тахмини созмонҳои байналмиллалӣ чунин аст, ки адади шаҳрвандони тоҷик, ки дар Русия зиндагиву кор мекунанд ба як миллион наздик шуда истодааст. Баъзе аз занон, ки бо ваъдаи издивоҷ ба Сурияву Ироқ сафар карданд, дар асл ба ғуломии ҷинсӣ фурӯхта шуданд.
Кӯдакони ҷангиёни тоҷики ДИИШ дар Ироқ ва Сурия ба аз онҳо аскарсозӣ кардан осебпазир буданд. Қочоқбарони инсон занону духтаронро бо мақсади издивоҷи маҷбурӣ, ки он метавонад ба канизгардӣ, мавриди қочоқи ҷинсӣ гардидан ва ба қарздории беканор оварад, интиқол медоданд. Қочоқбарон кӯдакони тоҷикистониро аз тариқи қочоқи ҷинсӣ, меҳнати маҷбурӣ, ба шумули гадоӣ, дар Тоҷикистону Афғонистон истисмор мекарданд. Кӯдакону калонсолони тоҷикистонӣ метавонанд мавриди меҳнати маҷбурӣ дар соҳаи кишоварзӣ, махсусан дар мавсими ғуночини пахта ва истеҳсоли меваи хушк гарданд. Ҳукумат метавонист баъзе аз шаҳрвандонро ба ғуночини солонаи ҳосили пахта ва ё поккории роҳҳо ё нигоҳубини боғҳо маҷбур созад. Шаҳрвандони афғониву бангладешӣ дар баробари меҳнати маҷбурӣ дар Тоҷикистон аз ҷумла дар соҳаи сохтумон осебпазир ҳастанд. Дар баъзе мавридҳо қочоқчиёни ҷинсӣ ашхоси аҳли ЛГБТ-ро мавриди истисмор қарор доданд.

